
				এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান
সৰ্ব্বাপেক্ষা অধিক পরিমাণে রাজস্ব প্ৰদান করিত। হেরোডটাস বলিয়াছেন যে এই প্রদেশ ৩৬০ ট্যালেণ্ট পরিমাণ সুবর্ণ রাজকোষে প্রেরণা করিত ।
আলেকজান্দারের অভিযানকালে দারিয়াস থ্রারস্যের সিংহাসনে আরূঢ় ছিলেন। ইনি সাহসী এবং অন্যান্য সদগুণালঙ্কত ছিলেন । কিন্তু বিপদকালে কি প্রকারে সাম্রাজ্য-তরণী পরিচালিত করিতে হয় তাহা তিনি অবগত ছিলেন না। তঁহার অধিরোহণের পূর্ব হইতেই সাম্রাজ্যের ধ্বংস আরম্ভ হইয়াছিল। সদা সৰ্ব্বদাই বিদ্রোহাগ্নি প্ৰজ্বলিত হইতেছিল। কতকগুলি প্রদেশ নামে অধীন থাকিলেও প্ৰকৃত প্ৰস্তাবে স্বাধীন হইয়াছিল এবং কতকগুলিতে ক্ষত্রপাগণ বংশপরম্পরায় শাসন করিতেছিলেন। প্ৰধান প্ৰধান ব্যক্তিগণ একে অপরকে বিশ্বাস করিতেন না বলিয়াই সাম্রাজ্য এতদিনে একেবারে ধ্বংস প্রাপ্ত হয় নাই। সম্রাট বেতনভোগী গ্ৰীক সৈন্যগণের উপরেই অধিক আস্থা স্থাপন করিতেন-পারসীক সৈন্য ও তাহদের অধিনায়কগণকে বিশ্বাস করিতেন না । ইহাতেও সাম্রাজ্যের ক্ষতি হইতেছিল, কারণ গ্ৰীক ও পারসীকগণ কেহই বিস্তুত হইতে পারে নাই যে কুনাক্সার (১৯ ) যুদ্ধে বেতনভোগী গ্ৰীক সৈন্যগণের প্রভাবেই পারসীকগণ পরাজিত হইয়াছিল।
(১৯ ) কুনাক্স-জ্যেষ্ঠ ভ্রাতা আর্টাজারাষ্ট্ৰীসকে পারস্তের সিংহাসনচ্যুত করিবার অভিপ্ৰায়ে অনেকগুলি বেতনভোগী গ্রীসীয় সৈন্যসহ কনিষ্ঠ সাইরাস যুদ্ধযাত্রা করেন। কুনাক্স ক্ষেত্রে সাইরাসের সৈন্যগণ যুদ্ধে জয়লাভ করিলেও সাইরাস যুদ্ধে হত হন। যুদ্ধান্তে গ্রীসীয় সৈন্যগণ শক্ৰ বেষ্টিত হইলেও বিশেষ বীরত্ব প্ৰদৰ্শন করিয়া স্বদেশ প্ৰত্যাগমনে সক্ষম হন। এই প্ৰত্যাগমন ইতিহাসে "Retreat
of the Ten Thousand" "r 28, airga' at is

				 এই পাতা শেষ সম্পাদিত হয়েছে ১৩:৪৬টার সময়, ১১ অক্টোবর ২০১৭ তারিখে।

